
Սևանի տարածաշրջանի հարգելի բնակիչներ
Կրկին կանգնած ենք ընտրության առջև, և 2021թ.-ի դեկտեմբերի 5-ին ընտրելու ենք Սևանի տարածաշրջանի զարգացման հետագա 5 տարիների համար պատասխանատու ու երաշխավոր քաղաքական ուժին կամ դաշինքին:

Համոզված եմ հասարակությունը ճանաչում ու գնահատում է այն արժեքները, որոնք ապացուցվում են աշխատանքով: Արդեն իսկ աշխատանքով ապացուցված փորձառությունս և արձանագրված հաջողությունների հանրագումարը խոստանում են Սևանի զարգացման մի նոր շրջափուլ:

Սևանը դեռևս ունի բազմաթիվ հիմնախնդիրներ, որոնց լուծման համար իրականացվում է ամենօրյա աշխատանք, իմ ծրագրերի մի մասն էլ լուծման ճանապարհին է: Մարդիկ հավատում են և սպասում, իսկ ես մարդկանց հույսերը չարդարացնելու իրավունք չունեմ: Ավելին` համայնքի յուրաքանչյուր բնակչի օգնությամբ ես կգտնեմ լուծման ուղիներ, իսկ եթե չգտնեմ,  ապա կստեղծեմ դրանք:
Իմ պաշտոնավարման ընթացքում համայնքապետարանի աշխատակազմի և համայնքի ավագանու հետ արել եմ հնարավորը, որ կատարված աշխատանքները լինեն շոշափելի ու արդյունավետ, յուրաքանչյուր բնակիչ իրեն զգա ուշադրության կենտրոնում: Երբեք չեմ դրել բաժանարար գծեր, ինձ համար կարևոր է յուրաքանչյուրի կարծիքն ու տեսակետը:  

Թիկունքումս ունենալով բնակիչների վստահությունը, անցած տարիներին կուտակված փորձը, կայացած թիմ` «Սարգիս Մուրադյան» դաշինքով մասնակցության հայտ եմ ներկայացնում 2021թ. դեկտեմբերի 5-ին կայանալիք տեղական ինքնակառավարման մարմինների ընտրություններին:

Առաջիկա ընտրապայքարին մասնակցելու եմ համայնքի ղեկավարի` 5-ամյա աշխատանքային փորձառությամբ, կատարված գործերի ու ծրագրերի ստվար ցանկով:

Ես հավատում եմ, որ մենք փոխադարձ վստահության պայմաններում  շարունակելու ենք  կյանքի կոչել համայնքի զարգացման ծրագրերը, և «Շարունակենք կառուցել միասին»  կարգախոսն էլ դառնալու է մեր անցնելիք ճանապարհի մշտական ուղեկիցը:

Հերթական` 2021թ. դեկտեմբերի 5-ի ընտրությունների շեմին էլ ինձ և իմ դաշինքի համար գլխավոր չափանիշը աշխատանքն է, սոցիալական համերաշխությունը, վստահության և փոխըմբռնման մթնոլորտը:
 Կրկին առաջադրել եմ թեկնածությունս,  քանի որ 

· Լավ եմ պատկերացնում Սևանի տարածաշրջանի առանձնահատկությունները, թույլ և ուժեղ կողմերը, զարգացման հեռանկարները.
· Այսուհետ էլ պատրաստվում եմ պետական գործունեությանս կենսափորձը, կարողություններս նվիրաբերել համայնքի զարգացման ամենօրյա աշխատանքին.
· Կան շատ ծրագրեր, որոնք ընթացքի մեջ են. ցանկանում եմ դրանք հասցնել տրամաբանական ավարտին. 
· Ապակենտրոնացված համագործակցության ոլորտում արդեն իսկ ձևավորված լավագույն ավանդույթները դարձնելու եմ գործնական-ընկերային կենսունակ համագործակցության ապահովման լուրջ նախադրյալներ. 

· Ելնելով համայնքային առաձնահատկություններից`  պատրաստ եմ  կյանքի կոչել համայնքապահպան ծրագրերը` համագործակցելով համայնքի ավագանու, համապատասխան գերատեսչությունների, տեղական և միջազգային կազմակերպությունների հետ.
· Քաջածանոթ եմ համայնքի բնակիչների հիմնախնդիրներին, դրանք լուծել եմ իմ լիազորությունների շրջանակներում, այսուհետ էլ շարունակելու եմ իմ որդեգրած քաղաքականությունը.

· Պատրաստ եմ դիմակայելու բոլոր մարտահրավերներին, պատկերացնում եմ համայնքի երկարաժամկետ լուծում պահանջող խնդիրները և  դրանց իրագործման հնարավորությունները.
· Հնգամյա աշխատանքի արդյունքում ձևավորված լավագույն ավանդույթները, աշխատանքի նկատմամբ մոտեցումները, հաշվետվողականությունը, թափանցիկ ու հրապարակային գործունեությունը այսուհետ էլ լինելու են մեր աշխատանքի կարևորագույն բաղադրիչները, որոնց ավելանալու են Սևանի տարածաշրջանի կայուն զարգացմանն ու առաջընթացին ուղղված ծրագրերը, համայնքապահպան ու համայնքաշեն նախաձեռնությունները և Սևանը ներկայանալի, օրինակելի դարձնելու մեր համատեղ ջանքերը:

Նախընտրական ծրագիր /ամփոփ/

Առաջնորդվելով ՀՀ Սահմանադրությամբ, ղեկավարվելով «Տեղական ինքնակառավարման մասին» օրենքում ամրագրված լիազորություններով, կարևորելով Սևան համայնքի համաչափ և ներդաշնակ զարգացումը, տարածաշրջանի  բնակիչների ուղւ մասնակցությունը համայնքի կառավարմանը`

 ԾՐԱԳՐԵԼ ԵՄ
· Սևանի տարածաշրջանի առկա ռեսուրսների արդյունավետ, նպատակային կառավարում և օգտագործում.
· Համայնքային բյուջեի կայուն աճի ապահովման ուղղությամբ հետևողական քայլեր ձեռնարկում.

· Արդյունավետ կառավարման միջոցով համայնքային բյուջեի իրատեսական համակարգի ստեղծում` երաշխավորելով ծախսերի կատարման հրապարակայնությունը.

· Սևանի տարածաշրջանի բնակիչների և տնտեսվարող սուբյեկտների իրավական և օրինական շահերի պաշտպանության ապահովում.

· Շրջակա միջավայրի պաշտպանության, բնապահպանական խնդիրների լուծման նպատակով համալիր ծրագրերի իրականացում` համագործակցելով տեղական և միջազգային կազմակերպությունների հետ.

· Սևանի քաղաքային զբոսայգու վերականգնում` տեղական բյուջեի, բարերարների և դրամաշնորհային ծրագրերի միջոցով` այն դարձնելով մշակույթի և ժամանցի տարածաշրջանային զբոսայգի. 
· Նախադպրոցական ուսումնական հաստատությունների շենքերի վերանորոգման, հիմնանորոգման, պահպանման և կահավորման ծրագրերի իրականացում.
· Արտադպրոցական և մշակութային հաստատությունների շենքերի հիմնանորոգում, կահավորում. 
· Տարածաշրջանում մարզական կյանքի աշխուժացման, մասսայական սպորտի տարածման նպատակով միջոցառումների կազմակերպում, մարզադպրոցի և խմբակների բնականոն գործունեության ապահովում, համալրում սպորտային գույքով.
· Մարզական օբյեկտների, մարզա և խաղահրապարակների բարեկարգում, կառուցում, խաղամիջոցների տեղադրում. 
· Բակային տարածքների ճանապարհների բարեկարգում, տարածքների կանաչապատում. 
· Ներհամայնքային և միջհամայնքային փողոցների, ճանապարհների հիմնանորոգում, բարեկարգում.
· Սևանի տարածաշրջանի բնակավայրերում գիշերային լուսավորության ցանցի ընդլայնում, էնեգախնայող համակարգի ներդրում.
· Բնակավայրերում ոռոգման համակարգերի գործարկում, արդիականացում.
· Անասնապահությանն ու անասնաբուծությանն ուղղված ծրագրերի խրախուսում.

· Գյուղատնտեսական տեխնիկայի ձեռքբերման լիզինգի ծրագրերի շրջանակներում տեխնիկայի հավաքակազմի համալրմանն ուղղված ծրագրերի ներդրում և խրախուսում.

· Ջերմատնային տնտեսությունների հիմնմանը նպաստող ծրագրերի խրախուսում.

· Խելացի անասնաշենքերի կառուցման ծրագրերի ներդրում.

· Կաթի, կաթնամթերքի արտադրության, վերամշակման, սպանդանոցների կառուցման ծրագրերի ներդրում.

· Տարածաշրջանում վերականգնող էներգետիկային ուղղված ծրագրերի իրականացում, էներգաարդյունավետ և էներգախնայող տեխնոլոգիաների ներդրում.
· Սևանի տարածաշրջանի ճանաչելիություն բարձրացման, զբոսաշրջային գրավչությունների ավելացման նպատակով տարածաշրջանի բրենդի մշակում.

· Տարածաշրջանի բնակավայրերում զբոսաշրջությունը խթանելու նպատակով ենթակառուցվածքների զարգացում, գործող հյուրատների գործունեության ապահովում, նորերի  հիմնման ծրագրերի խրախուսում.

· Մշակութային, ագրո, էկո, ժամանցային և արկածային զբոսաշրջությանն ուղղված ծրագրերի մշակում, տարածաշրջանի զբոսաշրջային գրավչությունների ճանապարհային քարտեզի ստեղծում.

· Ապակենտրոնացված համագործակցության ամրապնդում և ընդլայնում` ողջ տարածաշրջանի ներգրավմամբ.
· «Գագարին» պրոեկտի շարունակականության ապահովում.

· Սևանի տարածաշրջանի պատմամշակութային արժեքների պահպանմանն ուղղված ծրագրերի իրականացում` համագործակցությամբ տեղական և միջազգային կազմակերպությունների.

· «Կոտայքի և Գեղարքունիքի մարզերի կոշտ կենցաղային թափոնների կառավարման ծրագրի» միջոցով տարածաշրջանում աղբահանության արդյունավետ համակարգի ներդրում, կոմունալ տնտեսության տեխնիկական պարկի թարմացում և համալրում, մաքուր միջավայրի ապահովում. 

· Հասարակական կազմակերպությունների հետ համագործակցության ապահովում, միացյալ ծրագրերի և նախաձեռնությունների իրականացում.

· Տարածաշրջանի մտավոր ներուժի համախմբում, լավագույն ավանդույթների շարունակում, արվեստագետների բանկի ստեղծում. 
· Քաղհասարակության և հասարակական կազմակերպությունների միջոցով ոչ ֆորմալ կրթական հարթակների ստեղծում.
· Առողջապահական հաստատությունների հետ համագործակցված աշխատանքի իրականացում.

· Տարածաշրջանի հանրակրթական դպրոցների և բազմագործառութային պետական քոլեջի հետ համագործակցված աշխատանքի ապահովում, օժանդակության ցուցաբերում. 
· Համայնքային ենթակայության շենք-շինությունների պահպանությանն ուղղված ծրագրերի իրականացում, դրանց օպտիմալ օգտագործում.

· Տարածաշրջանի մանկապարտեզներ չունեցող բնակավայրերում նախակրթարանների հիմնում, լավագույն փորձի տեղայնացում.

· Միջբնակավայրային  երթուղիների կազմակերպմանն ուղղված ծրագրերի ներդրում.

· Բնակավայրերի ջրամատակարարման, ջրահեռացման ներքին ցանցերի վերանորոգում.

·  Ծառայությունների մատուցման որակի բարելավում.

· Սևանի բիզնես կենտրոնի գործունեության միջոցով ստարտափերի ներդրում, գործարար միջավայրի բարելավում, ֆորումների կազմակերպում, ներդրումների խթանում և խրախուսում. 

· Միջազգային կազմակերպությունների և ցանցերի հետ համագործակցության շարունակականության ապահովում, անդամակցում միջազգային կազմակերպություններին.

· Սոցիալական աջակցության ծրագրերի իրականացում, հասցեականության ապահովում.  
· Բնակարանային ֆոնդի պահպանությանն ուղղված միջոցառումների, շենքերի էներգախնայող ծրագրերի իրականացում, համատիրությունների դերի բարձրացում.
· Շարունակել բազմաշերտ օժանդակությունը թոշակառուներին, հաշմանդամություն ունեցող անձանց, բազմազավակ ընտանիքներին, արցախյան պատերազմներում զոհվածների և հաշմանդամություն ունեցող զինծառայող ընտանիքներին.

· Երիտասարդական ծրագրերի խթանում, երիտասարդական քաղաքականության և ռազմավարության մշակում.

· Գյուղաբնակ և քաղաքաբնակ կանանց առաջխաղացման ծրագրերի մշակում.

· Բնակիչների սպասարկման ապահովում «Մեկ պատուհան»-ի ներդրմամբ` քաղաքացիների սպասարկման գրասենյակի միջոցով.

Այս ծրագիրը կյանքի է կոչվելու բոլորիս համատեղ ուժերով, աշխատանքով, որի արդյունքում Սևան համայնքը դառնալու է ներկայանալի և օրինակելի: 

